
________________________________________________________________________________________________________អង្គការ ERIKSJÄLPEN




របាយការណ៍របស់នាយកប្រចាំតំបន់អាស៊ី

នាយកប្រចាំតំបន់អាស៊ីរបស់អង្គការ ដៃគូអភិវឌ្ឍន៍ អេរិក្ស (ERIKSHJÄLPEN ) ហៅកាត់ថា អង្គការ អេរិក្ស (ERIKS) សូមដាក់ជូននូវរបាយការណ៍ហិរញ្ញវត្ថុរបស់ខ្លួន សម្រាប់កាលបរិច្ឆេទគិតត្រឹមថ្ងៃទី ៣១ ខែធ្នូ ២០២៣។

សាវតាអង្គការ 

អង្គការ ដៃគូអភិវឌ្ឍន៍ អេរិក្ស (ERIKSHJÄLPEN) គឺជាអង្គការមិនមែនរដ្ឋាភិបាលស៊ុយអែត ដែលមានការិយាល័យ​រដ្ឋបាល​នៅ​ក្នុងប្រទេសស៊ុយអែត ហើយបានចុះបញ្ជីជាមួយរាជរដ្ឋាភិបាលរបស់ប្រទេសស៊ុយអែត (លេខ ៨២៧​៥​០​០​-៤៧៨៩) ។ ការងារអភិវឌ្ឍន៍របស់ អង្គការ អេរិក្ស គឺផ្តោតទៅលើការសម្រេចបាននូវសិទ្ធិរបស់កុមារ ដូចបាន​​កំណត់​នៅក្នុងអត្តសញ្ញាណ និងគុណតម្លៃរបស់អង្គការដែលផ្អែកទៅតាមទស្សនៈវិស័យរបស់លោក អេរិក្ស នីលសុន (ស្ថាបនិករបស់អង្គការ អេរិក្ស) គុណតម្លៃរបស់គ្រីស្ទបរិស័ទ និងអនុសញ្ញាអង្គការសហ​ប្រជាជាតិ​ស្តីពី​សិទ្ធិកុមារ (UNCRC)។ 

ទស្សនៈវិស័យរបស់អង្គការ អេរិក្ស៖​ 
ពិភពលោកដ៏ល្អប្រសើរ ដែលធ្វើឲ្យនិម្មិតរបស់កុមារ​​ក្លាយ​ទៅ​​ជា​ការ​ពិត។ 

បេសកកម្មរបស់អង្គការ អេរិក្ស៖ 
អង្គការ អេរិក្ស ខិតខំប្រយុទ្ធប្រឆាំងជាមួយនឹងភាពក្រីក្រ និងភាពងាយរងគ្រោះ តាមរយះការលើកកម្ពស់ទៅលើការអភិវឌ្ឍរបស់កុមារ។ យុទ្ធសាស្រ្តចម្បង​របស់​អង្គ​ការ អេរិក្ស គឺការផ្តោតទៅលើ សិទ្ធិរបស់កុមារក្នុងការទទួលបាន ការអប់រំ សុខភាព និងការការពារ។

សព្វថ្ងៃនេះអង្គការ អេរិក្ស ធ្វើការនៅក្នុងប្រទេសចំនួន ១៦ នៅតំបន់នៅអាហ្វ្រិកភាគខាងលិច អាហ្រ្វិកភាគ​ខាង​កើត អាស៊ី និងនៅតំបន់អឺរ៉ុបខាងកើត រួមទាំងក្នុងប្រទេសស៊ុយអែតផង​ដែរ។ 
នៅគ្រប់ប្រទេសទាំងអស់ដែលយើងធ្វើការ យើងសហការនិងកសាងភាពជាដៃគូជាមួយអង្គការ​ក្នុង​ស្រុក ​ព្រោះពួកគេមានការយល់ដឹងអំពីវប្បធម៌ និងបរិបទដែលពួកគេធ្វើការ។ 
ដើម្បីឲ្យអង្គការ​អេរិក្ស អាចធ្វើសហប្រតិបត្តិការ និងអនុវត្តសកម្មភាពការងារជាមួយដៃគូបាន  អង្គការ អេរិក្ស បានបង្កើត​ការិយាល័យមួយប្រចាំតំបន់អាស៊ីដែលមានទីតាំងនៅក្នុងប្រទេសកម្ពុជា ហើយបានចុះអនុស្សរណៈនៃការយោគយល់គ្នាជាមួយក្រសួងការបរទេសនិងកិច្ចសហប្រតិបត្តិការ
អន្តរជាតិ នៃព្រះរាជាណាចក្រកម្ពុជា នៅថ្ងៃទី ២៥ ខែ មករា ឆ្នាំ២០២១ ។

សកម្មភាពចម្បងរបស់អង្គការ ឬវិស័យអាទិភាពរបស់អង្គការ អេរិក្ស៖

ជាសកល អង្គការ​អេរិក្សចាត់អាទិភាពទៅលើវិស័យទាំងបួនដូចជា៖​
១​) ការអប់រំ និងការកម្សាន្ត
២)​ សុខភាព
៣) ការការពារ និងគាំពារកុមារ
៤) ជំនួយផ្នែកមនុស្សធម៌

ដោយឡែក​ អង្គការ​ អេរិក្ស ផ្តល់ការគាំទ្រដល់អង្គការដែគូចំនួ​ប្រាំមួនៅក្នុងប្រទេសកម្ពុជា ដើម្បីជួយឲ្យពួកគេបន្តអនុវត្តនូវវិស័យទាំងបួនខាងលើ។​ អង្គការដៃគួទាំងប្រាំមួយនោះគឺ៖​

1. អង្គការសម្ព័ន្ធចាប់ដៃ​
ប្រយុទ្ធប្រឆាំងដើម្បីឆ្ពោះទៅរកការបញ្ចប់អំពើរជួញដូរ និងរាល់ទម្រង់នៃការរំភបំពានមនុស្ស​ រួមទាំងការផ្តល់យុត្តិធម៌ សេវាសង្គមសមរម្យ និងការគាំទ្រដល់ជនរងគ្រោះ។
2. អង្គការម្លប់បឬស្សី
ដើម្បីលើកកំពស់បរិយាកាសសុវត្ថិភាពដល់កុមារដែលស្នាក់នៅក្នុងមណ្ឌលថែទាំជំនួស និងសុវត្ថិភាពដល់កុមារ ដែលស្នាក់នៅបណ្តោះអាសន្ន មុនពេលសមាហរណកម្មត្រឡប់ទៅសហគមន៍ និងគ្រួសារវិញ។
3. អង្គការពន្លឺកម្ពុជា ដើម្បីលើកកំពស់ដល់កុមារក្រីក្រទទួលបានការអប់រំ និងការការពារ។
4. អង្គការគាំពារភូមិយើង លើកកំពស់ស្ថេរភាពហិរញ្ញវត្ថុគ្រួសារ ដើម្បីមានលទ្ធភាពក្នុងការផ្គត់ផ្កង់ការអប់រំ និង ការការពារកូនៗរបស់ពួកគេ។
5. អង្គការប្រិយសម្ព័ន្ធគ្រីស្ទបរិស័ទកម្ពុជា ដើម្បីអភិវឌ្ឍន៍សមត្ថភាពសហគមន៍ ក្នុងការទទួលខុសត្រូវ​ចំពោះការត្រៀមខ្លួនជាស្រេច និងការឆ្លើយតបគ្រោះមហន្តរាយ ដោយផ្តោតលើសិទ្ធិកុមារជាមូលដ្ឋាន។
6. អង្គការហេការកម្ពុជា ជម្រុញឲ្យមានយុត្តិធម៌សង្គម និងផ្តល់សេវាសង្គមសមរម្យ ដល់កុមារ បន្ទាប់ពីបានរួចរស់រានមានជីវិតពីការជួញដូរ និងរំលោភបំពានផ្លូវភេទ។

លទ្ធផលនៃប្រតិបត្តិការហិរញ្ញវត្ថុ

លទ្ធផលនៃប្រតិបត្តិការហិរញ្ញវត្ថុសម្រាប់កាលបរិច្ឆេទបានបញ្ចប់ថ្ងៃទី៣១ ខែធ្នូ ឆ្នាំ ២០២៣ ត្រូវបានកំណត់នៅក្នុងរបាយការណ៍ហិរញ្ញវត្ថុដែលត្រូវបានបង្ហាញដូចខាងក្រោមនេះ។

ការទទួលខុសត្រូវរបស់នាយកប្រចាំតំបន់អាស៊ី ក្នុងការរៀបចំរបាយការណ៍ហិរញ្ញវត្ថុ
នាយកប្រចាំតំបន់អាស៊ីមានភារកិច្ចបញ្ជាក់អះអាងថា របាយការណ៍ហិរញ្ញវត្ថុដែលបានរៀបចំឡើង
បានបង្ហាញនូវ​ទិដ្ឋភាពពិត និងត្រឹមត្រូវ នៃស្ថានភាពហិរញ្ញវត្ថុរបស់អង្គការ  សម្រាប់ការិយបរិច្ឆេទ
គិតត្រឹមថ្ងៃទី ៣១ ខែធ្នូ ឆ្នាំ២០២៣ ព្រមទាំងលទ្ធផលនៃប្រតិបត្តិការ និងស្ថានភាពលំហូរសាច់ប្រាក់
របស់អង្គការសម្រាប់ការិយបរិច្ឆេទនេះ។​ក្នុងការរៀបចំរបាយការណ៍ហិរញ្ញវត្ថុនេះ ត្រូវបានតម្រូវឲ្យ៖
ក-​ អនុមត័គោលនយោបាយ គណនេយ្យតាមស្តង់ដារ របាយការណ៍ទាក់ទងនឹង
ហិរញ្ញវត្ថុអន្តរជាតិនៃកម្ពុជាសម្រាប់អង្គការមិនស្វែងរកប្រាក់ចំណេញ “ IFRS for NFPEs” ដែលគាំទ្រដោយការវិនិច្ឆយ័និងការប៉ាន់ប្រមាណសមហេតុផល និងប្រុងប្រយត្ន័ ហើយបន្ទាប់មកធ្វើ ការអនុវត្តគោលការណ៍ទាំងនេះឲ្យបានជាប្រចាំ។
	ខ. អនុលោមតាមគោលការណ៍ស្តង់ដារបាយករណ៍ហិរញ្ញវត្ថុអន្តរជាតិនៃកម្ពុជា “ IFRS for NFPEs” ហើយប្រសិនបើមានការប្រាស់ចាកណាមួយពីស្តង់ដាទាំងនោះ ក្នុងការបង្ហាញនូវ
ទិដ្ឋភាពពិតនិងត្រឹមត្រូវ ក្រុមប្រឹក្សាភិបាលត្រូវប្រាកដថាការប្រាស់ចាកទាំងនេះត្រូវបានលាតត្រដាង ពន្យល់ និងកំណត់បរិមាណឲ្យបានត្រឹមត្រូវក្នុងរបាយការណ៍។
	គ. រក្សាកំណត់ត្រាគណនេយ្យឲ្យបានគ្រប់គ្រាន់ និងប្រពន្ធ័គ្រប់គ្រងផ្ទៃក្នុងឲ្យមាន
ប្រសិទ្ធិភាព។
	ឃ. រៀបចំរបាយការណ៍ហិរញ្ញវត្ថុ ដោយផ្អែកលើមូលដ្ឋានគោលការណ៍និរន្តរភាពនៃ
ដំណើរការ លើកលែងតែក្នុងករណីមិនអាចសន្មតសមស្របថាអង្គការនឹងបន្តធ្វើប្រតិបត្តិការរបស់
ខ្លួននាពេលអនាគត និង
	ង. ពិនិត្យនិងដឹកនាំអង្គការឲ្យមានប្រសិទ្ធិភាពលើរាល់សេចក្តីសម្រេចចិត្តសំខាន់ៗ
ដែលប៉ះពាល់ដល់ប្រតិបត្តិការហើយត្រូវប្រាកដថាកិច្ចការទាំងនេះត្រូវបានបង្ហាញត្រឹមត្រូវក្នងរបាយការណ៍ហិរញ្ញវត្ថុ។ 

នាយកប្រចាំតំបន់អាស៊ីសូមអះអាងថាអង្គការបានអនុវត្តតាមរាល់លក្ខខណ្ឌតម្រូវខាងលើក្នុងការ
រៀបចំរបាយការណ៍ហិរញ្ញវត្ថុ។

សេចក្តីថ្លែងការណ៍របស់នាយកប្រចាំតំបន់

ក្នុងនាមជានាយកប្រចាំតំបន់ យើងខ្ញុំសូមបញ្ជាក់អះអាងថារបាយការណ៍ហិរញ្ញវត្ថុបង្ហាញនូវទិដ្ឋភាពពិត និងត្រឹមត្រូវនៃស្ថានភាពរបស់អង្គការ សម្រាប់ការិយបរិច្ឆេទគិតត្រឹមថ្ងៃទី៣១ ខែ ធ្នូ ឆ្នាំ ២០២៣ ព្រមទាំងលទ្ធផលនៃសកម្មភាពប្រតិបត្តិការ និងស្ថានភាពលំហូសាច់ប្រាក់របស់អង្គការ សម្រាប់ការិយបរិច្ឆេទនេះ ដោយអនុលោមតាមស្តង់ដារបាយការណ៍ទាក់ទងនឹងហិរញ្ញវត្ថុអន្តរជាតិនៃកម្ពុជា សម្រាប់អង្គភាពមិនស្វែងរកប្រាក់ចំណេញ “CIFS for NFPEs”។

​​​​     ​​	​      ថ្ងៃពុធ ៥កើត ខែមាឃ ឆ្នាំ ថោះ បញ្ចស័ក ព.ស ២៥៦៧
				រាជធានីភ្នំពេញ ថ្ងៃទី ១៤ ខែ កុម្ភះ ឆ្នាំ ២០២៤

នាយកប្រចាំតំបន់អាស៊ី


																			
ឈ្មោះ កេង ប៊ុនឈឿត

________________________________________________________________________________________________________________________________________________________________________________
អាសយដ្ឋាន​​​: 26-ភ្នំពេញវីឡា​ (ជាន់ទី៩​ បន្ទប់៩០២) ផ្លូវលេខ៣៨៨ សង្កាត់ទួលស្វាយព្រៃ១ ខណ្ឌបឹងកេងកង រាជធានីភ្នំពេញ​ និងទូរស័ព្ទលេខ+៨៥៥ ១២​ ៨៩៣ ៧៤២ 
# 26-Phnom Penh Villa, Street 388, Sangkat Toul Svay Prey 1, Khan Beung Keng Kang, Phnom Penh, Cambodia​ and Tel: +855 12 893 742

